
Annotatsiya. Ushbumaqgolada muhandislik ta’limidagi tizimli muammolar - talabava o ‘qituvchi
o ‘rtasidagi kommunikatsiya uzilishlari, motivatsiya va baholashdagi tafovutlar, texnologiyadan
foydalanishdagi nomuvofiqliklar, shuningdek, ishlab chiqarish bilan integratsiyaning sustligi
chuqur tahlil gilinadi. Tadqiqotda mavjud muammolar sababli talabalarda amaliy kompetensiyalar
yetishmasligi, o ‘qituvchilarda esa ta’lim samaradorligiga bo ‘Igan ishonch pasayishi kabi salbiy
oqibatlar yuzaga kelayotgani ko ‘rsatib berilgan. Muallif ushbu muammolarga yechim sifatida
sanoat bilan integratsiyalashgan, raqgamli va interaktiv metodlarga asoslangan ta’lim modelini
taklif etadi. Shuningdek, talaba, o ‘qituvchi va ishlab chigarish bo ‘g ‘ini o ‘rtasidagi uzviy alogani
mustahkamlash bo ‘yicha takliflar beriladi.

Kalit so zlar. Muhandislik ta’limi, talaba-o ‘qituvchi munosabatlari, ragamli texnologiyalar,
motivatsiya, dual ta’lim, sanoat integratsiyasi, kompetensiyaga asoslangan yondashuv, baholash
tizimi, interaktiv metodlar, soft-skills.

Kirish. Zamonaviy muhandislik ta’limi bugungi kunda nafaqat nazariy bilimlarni berish, balki
talabalarda real ishlab chiqarish sharoitida faoliyat yurita oladigan kompleks kompetensiyalarni
shakllantirishni ham talab qilmoqda. Biroq ta’lim jarayonida o‘qituvchi va talaba o‘rtasidagi
kommunikatsion uzilishlar, motivatsiya va baholashdagi tafovutlar, shuningdek, texnologik
yangiliklarga munosabatdagi nomuvofigliklar bu jarayon samaradorligiga salbiy ta’sir
ko‘rsatmoqda. Aynigsa, talabalarning ishlab chiqarish sohasiga tayyor emasligi, sanoat bilan amaliy
alogalarning sustligi muhandislik ta’limini modernizatsiya qilish zaruratini yuzaga keltiradi.

Ko‘plab xorijiy tadqiqotlar muhandislik ta’limida zamonaviy metodlar, sanoat bilan
integratsiyalashgan yondashuv va ragamli texnologiyalarni tatbiq etish muhimligini ta’kidlamoqda
[1;2]. Shu bilan birga, talaba-o‘qituvchi munosabatlarini faollashtirish, ularni sheriklik asosida
tashkil etish orqali ta’lim sifati va motivatsiyani oshirish mumkin [3].

Ushbu maqolada muhandislik ta’limi tizimidagi mavjud muammolar tahlil qilinadi hamda
ularga zamonaviy pedagogik va texnologik yondashuvlar asosida taklif etiladigan yechimlar
ilgari suriladi. Xususan, o‘qituvchi va talaba o‘rtasidagi o‘zaro munosabatlar, texnologiyadan
foydalanishdagi tafovut, baholash shaffofligi, shuningdek, ta’lim va ishlab chiqarish bog‘ligligi
kabi jihatlar chuqur ko‘rib chiqiladi.

Tadqiqot metodologiyasi. Barchamizga ma’lumki, ta’lim - har bir insonning asosiy
huquqi, va taraqqiyot jarayonlarining yuragidir. Respublikamizda barcha iqtisodiy va ijtimoiy
islohotlar va rivojlanishlar qatorida ta’lim tizimining barcha bo‘g‘inlarida ham turli xil hozirgi
zamon talablariga hamohang ravishda islohotlar amalga oshirilmoqda. Xususan, O‘zbekiston
Respublikasining 2020-yil 23-sentabrdagi “Ta’lim to‘g‘risida”gi 637-son Qonuni qabul qilinishi,
O‘zbekiston Respublikasi Prezidentining 2019-yil 8-oktabrdagi “O‘zbekiston Respublikasi oliy
ta’lim tizimini 2030-yilgacha rivojlantirish konsepsiyasi” PF-5847-sonli Farmoni bugungi
texnologik zamonga mos kadrlarni tayyorlashda poydevor vazifasini bajaradi. Bugungi ishlab
chiqarish, sanoat texnikasi va texnologiyalari tezkorlik bilan takomillashib borayotgan zamonda,
bu yangilanishlarga moslashib keta oladigan, har qanday yangiliklarni qabul qila oladigan bilimli,
malakali kadrlarga har qachongidan ham ehtiyoj yuqori bo‘lib bormoqda.

Ushbu tadqiqotda muhandislik ta’limida mavjud bo‘lgan tizimli muammolar - jumladan,

adolatlilik, sanoat bilan integratsiyadagi uzilishlar kabi jihatlar tahlil qilindi. Tadqiqotda sifatli
(qualitative) va qisman miqdoriy (quantitative) metodlar uyg‘unlashtirildi. Tadqiqot deskriptiv
va analitik xarakterga ega bo‘lib, mavjud holatni chuqur tahlil qilishga qaratilgan. Asosiy maqgsad
— muammolarni aniqlash, ularning sabablarini ochib berish va ilmiy asoslangan yechimlar taklif
qilishdir.

Mubhandislik ta’limini rivojlanishi uchun quyidagi berilgan tizimli yondashuv (ta’lim zanjiri)

muhim ro‘l o‘ynaydi (2-rasm).

Muhandislik
/ —

O'qituvchi, ishlab O'quv-me'yoriy
chigarishdagi hujjatlar, moddiy-
mutaxassislar texnik baza

\ Ishlab chiqarish,
sanoat

2-rasm. Muhandislik ta’limini rivojlanishi tizimli yondashuv (ta’lim zanjiri).

Yuqorida berilgan sistemani har bir bo‘g‘inidagi yutuglar, kamchilik va muammolarni tahlil
qilib chigamiz.

1. Muhandislik ta’limi o‘quv-me’yoriy hujjatlar asosida, ishlab chigarish uchun kompetentli
kadr yetishtirishni magsad qilgan o‘qituvchi-talaba o‘rtasidagi jarayon bo‘lib, bunda umumtexnika
fanlari asosiy ya’ni fundamental ro‘l o‘ynaydi. Zero, binoni mustahkamligi va uzoq xizmat qilishi
binoning poydevoriga bog‘ligligi sababli, UTF ham shunday vazifaga ega.

O‘qituvchi va talaba o‘rtasida quyidagi muammolarni ko‘rib chiqamiz:

Kommunikatsiya va o‘zaro tushunmovchilik, bunda o‘qituvchilar ko‘pincha texnik tilda,
murakkab ifodalar bilan dars o‘tadi, bu esa talabalar uchun tushunarsiz bo‘lishi mumkin. Bu holat
— o‘qituvchi va talaba o‘rtasida samarali kommunikatsiya yetishmasligi — muhandislik ta’limida
keng tarqalgan muammolardan biri.

Soddalashtirilgan va talaba markazli tilda izohlash. Texnik atamalarni oddiy, real hayotiy
misollar orqali tushuntirish. Har bir yangi tushuncha uchun analogiyalardan foydalanish (“Nugqta
atrofidagi qo‘zg‘almas harakat — vildirogning harakati” kab1). Meyer va Land “threshold concepts”™
nazariyasida, murakkab tushunchalarni talabaning tushunish dunyosiga mos ravishda “qayta
kodlash” zarurligini ta’kidlaydi[4].

Psixologik xavfsiz muhit yaratish. “Savol yo‘q — xato yo‘q” tamoyili. Har bir darsda
“noaniqlik soati” (muddatli savol-javob vagqtini) joriy etish. “Edmondson ta’kidlaganidek, “talaba
o‘zini ayblanmaslik xavfsizligida his qilganda, u faolroq savol beradi va fikr bildiradi”[5].

Ikki tomonlama fikr almashinuvi va feedback tizimi. Har oyda anonim so‘rovnoma
yoki Google Form orqali talabalar fikrini olish: darsning tushunarli qismi, murakkab nuqtalari,
o‘qituvchi yondashuvi haqida. Hattie va Timperley “samarali feedback nafaqat o‘qituvchidan
talaba tomon, balki aksincha yo‘nalishda ham bo‘lishi kerak”[6] deydi.

O‘quv metodikasi va o‘rganish uslublaridagi tafovut, o‘qituvchilar an’anaviy “ma’ruza
— seminar” modelida ishlashga odatlangan, ammo talabalar ko‘proq interaktiv, vizual, tajribaga
asoslangan o‘qitishni xohlashadi. Bu muammo - pedagogik uslublar va o‘rganish uslublari
o‘rtasidagi tafovut — ayniqsa zamonaviy raqamli avlod (Z avlodi) bilan ishlayotganda dolzarb
masala hisoblanadi. Bu muammoning yechimlari sifatida quyidagilarni garash mumkin:

Faol o‘qitish (Active learning) strategiyalarini joriy etish. Har 15-20 daqiqada mini-
diskussiya, “fikrlar almashinuvi”, yoki “savol-javob pauzasi” kiritish. Prince “faol o‘qitish
talabalar bilimini chuqurlashtirishda ma’ruza uslubidan samaraliroq” [7] ekanini ta’kidlaydi.

Multimodal o‘rganish uslublarini integratsiya qilish. Vizual (sxemalar, videolar), audial
(podkastlar, ovozli sharhlar), kinestetik (modellar, laboratoriya ishlari) uslublar uyg‘unligi.
Fleming va Baume o‘quvchilarning o‘zlariga mos uslubda taqdim etilgan axborotni yaxshiroq
o‘zlashtirishlarini aniglagan[8].

O‘qituvchilarning metodik ko‘nikmalarini yangilash. O‘qituvchilar uchun innovatsion
pedagogikabo‘yichamalaka oshirish kurslari (flipped learning, case-based learning, gamifikatsiya).
Laurillard “pedagogikaning ragamli transformatsiyasi o‘qituvchining roli va o‘quv dizaynini
qayta ko‘rib chiqishni talab qiladi” [9], deya ta’kidlaydi.

Talabaning passivligi va o‘qituvchining noroziligi, bunda ko‘p o‘qituvchilar talabalarni
sust, mas’uliyatsiz, o‘qishga nisbatan loqayd deb hisoblaydi. Aksincha, talabalar esa o‘qituvchini
motivatsiyalantira olmaydigan, fagat baho qo‘yishga urg‘u beradigan shaxs sifatida ko‘radi.

Bu muammoni oldini olish yoki yechish uchun quyidagi usullar tavsiya etiladi:

O‘zaro empatiya va kutishlar muvofigligi (Mutual understanding), ya‘ni Dars boshida
kutishlar muhokamasi: semestr avvalida talabalar va o‘qituvchilar bir-biridan nimani kutishini
ochig muhokama qiladi (shu jumladan, darsning uslubi, topshiriglar, baholash). Talaba va
o‘qituvchi kutishlari o‘zaro mos bo‘lsa, o‘qitish sifati sezilarli oshadi[10].

Motivatsion dialog va refleksiv metodlar, har bir moduldan keyin refleksiya mashg‘ulotlari
(nima o‘rganildi, nima yoqdi, nima o‘zgartirish kerak) o‘tkazish. O‘qituvchi tomonidan motivatsion
hikoyalar, kasbga oid hayotiy real holatlar bilan darslarni boyitiladi. Bu usul orqali o‘qituvchi
o‘zini tanqidiy tahlil gilsa va o°z faoliyatini ochiq muhokama qilsa, talabalar ham mas’uliyatni his
qiladi[11].

Rag‘batlantirishni diversifikatsiya qilish, fagat baho emas, balki rag‘batlantirishning boshga
shakllari (og‘zaki maqtov, guruh oldida tan olish, gamifikatsiya orqali belgilar berish). O‘qituvchiga
ham faol talabalar tomonidan “eng yaxshi sharh”, “eng foydali maslahat” kabi baholar qo‘yish.
Insonlar e’tirof va erkinlik his qilgandagina o‘z faoliyatiga chin yurakdan yondashadi [12].

Texnologiyadan foydalanishda tafovut, o‘qituvchilar yangi texnologiyalarni (onlayn
platformalar, simulyatorlar, kodlash muhiti) bilmasligi yoki foydalanishni istamasligi mumkin.
Talabalar esa ragamli vositalardan faol foydalanadi va shu orqali o‘rganishni qulayroq deb
hisoblaydi. Bumuammo - “ragamli tafovut” (digital divide) deb nomlanadi va ayniqsa muhandislik
ta’limida keskin seziladi. Talaba va o‘qituvchi o‘rtasida texnologiyalarga bo‘lgan munosabat
farqi o‘quv jarayonining samaradorligini kamaytiradi. Quyida bu vaziyatga mos ilmiy asosdagi
yechimlarni keltiramiz:

O‘qituvchilar uchun raqamli pedagogikani rivojlantirish. Bu haqida Ertmer va Ottenbreit-
Leftwich shunday ta’kidlaydi: o‘qituvchilar texnologiyani faqat bilishlari emas, unga bo‘lgan
ishonch hamrivojlangan bo‘lishilozim[13]. Demak o‘qituvchi texnologiyadan nafaqat foydalanish,
balki uni didaktik jihatdan o‘rinli qo‘llash bo‘yicha treninglar o‘tkazish. O‘qituvchilar uchun peer-
learning (ya’ni, tajribali o‘qituvchilar tomonidan master-klasslar) amaliyoti tashkil etilishi shart.

Blended Learning — aralash ta’lim modelini joriy etish. Blended learning modelini

zamonaviy muhandislik ta’limi uchun eng samarali model hisoblanadi [14]. Ma’ruza - an’anaviy
formatda, amaliy mashg‘ulotlar va mustaqil ishlar — onlayn platformalarda (Google Classroom,
Hemis, Moodle, nazmex.jbnuu.uz va h.k.). Bu talabalarning texnologiyaviy imkoniyatlarini
inobatga olib, o‘qituvchiga ham asta-sekin moslashish imkonini beradi.

Talabalarni o‘qituvchilarga “ragamli yordamchi” sifatida jalb etish. Bu haqida Bennett
shunday deydi, talabalarning ragamli kompetensiyasini muallimlar bilan o‘rtoglashish - o‘zaro
motivatsiyani kuchaytirishini isbotlagan [15]. “Reverse mentoring” — talabalar o‘qituvchilarga
texnologiyalarni o‘rgatadi, bu esa ikki tomonlama hurmat va hamkorlikni mustahkamlaydi.
Masalan, talabalar simulyator dasturlarini (Ansys, Tinkercad, Code.org, Replit) ko‘rsatib berishi
mumkin.

Baholash mezonlari va adolatlilik, talabalar ko‘pincha baholash mezonlari shaffof
emasligidan shikoyat gilishadi. O‘qituvchilar esa talabalarning topshiriglarni sifatli bajarmasligini
yoki belgilangan talablarni tushunmasligini muammo deb bilishadi. Bu muammo - baholashdagi
shaffoflik va adolatlilik yetishmasligi — butun dunyoda ta’lim sifatiga ta’sir qiladigan asosiy
omillardan biridir. Muhandislik ta’limi kabi aniq natijalar talab qilinadigan sohalarda bu masala
yanada muhimroq.

Baholash mezonlarini oldindan va aniq e’lon qilish. Har bir topshiriq uchun rubrikalar
(baholash jadvallari) tuzish. Rubrikalarda aniq mezonlar: masalan, “Loyiha sifati — 30 ball”,
“Innovatsion yondashuv — 20 ball”, “Rasmiylashtirish talablari — 10 ball” kabi bandlar bo‘lishi. Bu
haqida Brookhart “baholashda shaffoflik talaba ishonchini oshirib, ta’lim sifatini yaxshilashi’ni
ta’kidlaydi[16].

Formativ baholash va oraliq fikr-mulohaza. Yakuniy bahodan oldin oraliq fikr-mulohazalar
berish: “Sen loyihani yaxshi boshlading, lekin texnik tavsifni kengaytirishing kerak™ kabi.
Formativ baholash orqali talaba xatolarini vaqtida ko‘rib chigadi va tuzatish imkoniga ega bo‘ladi.
Bu haqida Sadlerning fikricha, “samarali fikr-mulohaza talabani baho olish uchun emas, balki
o‘sish uchun o‘qishga undaydi”[17].

Baholashda talabani jalb qilish. Talabalar o‘z baholash mezonlarini ishlab chigishda
(kamida ba’zi bandlar uchun) ishtirok etishlari mumkin. Masalan, “Innovatsiya uchun 10 ball”
mezonini talabalarning o‘zlari aniqlab olishadi. Andrade ta’kidlaganidek, “talabani baholash
jarayoniga jalb qilish ularni mas’uliyatli va faol o‘quvchilarga aylantiradi”[18].

Motivatsiya va maqsadlardagi farq, ba’zi talabalar muhandislikni tanlashda chin dildan
qizigmagan bo‘lishi mumkin — bu o‘qituvchining motivatsiyasini ham tushiradi. O‘qituvchilar esa
o‘zlarini ko‘proq nazoratchi emas, balki yo‘l ko‘rsatuvchi sifatida ko‘rishni istaydi.

Bu muammo eng og‘riqli muammolardan bo‘lib, buni quyidagi usullar yordamida yechish
tavsiya etiladi:

Purpose-Driven Learning (maqgsadga yo‘naltirilgan o‘qitish), talabaga muhandislik fanining
jamiyatdagi rolini va foydasini tushuntirish orqali ichki motivatsiyani shakllantirish. Loyihalarda
jtimoiy foyda keltiradigan real muammolarni hal qilishni tashkil etish[19].

Autonomy and Choice (tanlov erkinligi), talabaga ba’zi topshirigqlarda yo‘l tanlash
imkoniyati berish (masalan, loytha mavzusini tanlash, taqdimot uslubini tanlash). O‘ziga mos
yo‘nalish bo‘yicha kichik erkinlik berilishi talabaning o0‘z ishiga egalik hissini oshiradi[20].

Mentorlik roli (o‘qituvchining transformatsiyasi), o‘qituvchi o‘zini faqat nazoratchi emas,
balki motivator va murabbiy sifatida tutadi. Shaxsiy suhbatlar, maslahatlar va talabani individual
o‘sishga yo‘naltirish orqali bog‘lanishni kuchaytiradi[21].

Muhandislik ta’limida o‘qituvchi va talaba o‘rtasidagi aloqalar ko‘plab murakkabliklar
bilan to‘gnashadi. Bu muammolar faqat shaxsiy emas, balki tizimli va metodik xususiyatga ega.

O‘qituvchi va talaba o‘rtasidagi muammolar - bu faqat kommunikatsiya masalasi

emas, balki ta’lim jarayonini loyihalash, metodik yondashuvlar, texnologiyaga munosabat va
motivatsiya singari chuqur ildizlarga ega tizimli muammolardir. Bu muammolarni hal etish uchun
talaba markazli yondashuv, psixologik xavfsizlik, samarali feedback, innovatsion pedagogika, va
raqamli vositalardan foydalanish asosida o‘zaro ishonchli va faol o‘rganish mubhiti yaratish zarur.

Muhandislik ta’limida o‘qitiladigan fanlar ta’lim yo‘nalishiga, darajasiga (bakalavr,
magistratura) va ixtisoslashuviga qarab farqlanadi. Bizning tadqiqotimizda asosan 60720800 —
“Mashinasozlik texnologiyasi, mashinasozlik ishlab chiqarishini jihozlash va avtomatlashtirish™
va 60720705 — “Texnologik mashinalar va jihozlar (tarmoqlar bo‘yicha)”, 60712300 — “Mexanika
muhandisligi”, 60540200 — “Amaliy matematika”, 60540300 — “Matematik injiniring (ishlab
chigarish sohalari bo‘yicha)” bakalavriat ta’lim yo‘nalishlari talabalarining umumtexnik
kompetentligini rivojlantirish maqgsad qilib olingan. Bu yo‘nalishlarga o‘qitiladigan muhandislik
fanlari ichida Mexanika (NM, MQ, MMN, MD) kursining “Nazariy mexanika” fani misolida
innovatsion yondashuvlar asosida rivojlantirish magsad qilingan.

2. Mamlakatimiz tarixida so‘ngi o‘n yillikda davlat siyosati darajasida o‘qituvchilarga
alohida g‘amxo‘rlik va e’tibor qaratilmoqda. O‘zbekiston Respublikasining 2024-yil 1-fevraldagi
“Pedagogning maqomi to‘g‘risida”gi O‘RQ-901-son Qonunining qabul qilinishi ularning
huquqlari, sha’ni, gadr-qimmati va ishchanlik obro‘si davlat himoyasi ostida bo‘lishi bilan
birgalikda o‘quv mashg‘ulotlarini o‘quv dasturlari va davlat ta’lim standartlariga muvofiq sifatli
o‘tkazishi, o‘quv mashg‘ulotlari davomida ta’lim oluvchilarning bilim darajasini oshirish uchun
zarur choralar ko‘rishi, axborot-kommunikatsiya texnologiyalaridan, o‘qitish va tarbiyaning
ilg‘or hamda innovatsion shakllari va usullaridan foydalanishi kabi majburiyatlarni ham belgilab
berilgan. O‘zbekiston Respublikasining Prezident Shavkat Mirziyoyev: - “Biz ustozni otaday
ulug® deb bilgan, doimo ardoglagan ma’rifatparvar xalgning vakillarimiz. Men ham o‘qituvchi,
muallim deganda o‘zim uchun eng aziz va hurmatli bo‘lgan, ziyoli va zamonaviy, samimiy va
mehribon insonlarni tasavvur gilaman. Chunki hammamizga ham shu muallim saboq va ta’lim
berib, mehribon ota-onalarimiz qatorida tarbiyalagan. Bugungi kunda O°‘zbekistonning yangi
taraqqiyot davri poydevorini yaratyapmiz. Bunda bizning eng yaqin ko‘makchilarimiz ustoz
va murabbiylar, ilmiy va ijodkor ziyolilardir” deya ta’kidlaydilar. Bu esa respublikadagi barcha
ta’lim tizimida faoliyat yuritayotgan o‘qituvchi-pedagoglar uchun ham faxr, ham, g‘urur va
shu qatori yuksak mas’uliyatni anglatadi. Prezidentning “O‘qituvchilar va ziyolilar - uchinchi
Renessansning tayanch ustunlari” deya yuksak ishonch berishi o‘qituvchilarni o‘z kasblari
ustida ishlab bugungi kun nafasiga mos innovatsion yondashuvlar asosida faoliyat olib brogan
holda yangi yangi Beruniylar, Al-Xorazmiylar, Ibn Sinolar, At-Termiziylar, Ulug‘beklar, Alisher
Navoiylar yetishtirib chigarish mas’uliyatini chuqur anglash qiyin emas.

Bugungi kunda fan, ta’lim texnologiyada juda tezlik bilan yangilanishlar amalga oshirilmoqda.
Aynigsa oliy ta’lim muassasalarida o‘quv jarayoniga Kredit to‘plash va ko‘chirishning Yevropa
tizimi (European Credit Transfer and Accumulation System — ECTS) asosida ta’limning kredit-
modul tizimini joriy etilishi asosida o‘quv jarayonini rejalashtirish, monitoring olib borish va
ta’lim sifatini ta’minlash ishlari amalga oshirilmoqda. Bunda o‘quv rejalar, o‘quv fan dasturlari,
sillabuslarda, o‘quv adabiyotlarda o‘zgarishlar bo‘lganligi, ayniqgsa tizimning auditoriya soatlari
kamayib, mustaqil ta’lim soatlarining oshgani o‘qituvchilarning katta haymga ega mavzularning
maqsadgaerishish, ya’nitalabalargatushunarlibo‘lishidainnovatsion yondashuvlarasosidaintensiv
o‘qitish texnologiyalarini qo‘llashni taqozo etadi. Bunda o‘qituvchi ro‘li an’anaviy (markaziy)
holatdan yangicha (talabaga yordamchi) ro‘liga o‘tishiga to‘g‘ri keladi. 3. Muhandislik
ta’limini rivojlanishi tizimli yondashuv (ta’lim zanjiri)ning 3-bo‘g‘ini talaba hisoblanadi.
Talabaning ro‘li muhandislik-ishlab chiqarish bo‘g‘inlari bilan chambarchas bog‘langan. Talaba

oliy ta’lim muassasiga maqsad bilan kiradi. Magsad kelajakda yetuk muhandis bo‘lish. Ya’ni
muhandislik bilimlarini puxta egallab, sohasiga mos ishlab chiqarish, sanoat tarmoqlarida yetuk
mutaxassis bo‘lish va oilasi, vatani uchun xizmat qilish. O‘qituvchilar ham, muhandislik ta’limi
olish uchun shart-sharoitlar ham yetarli darajada ta’minlangan, fanni ishlab chigarish amaliyoti
bilan bog‘lash tizimli yo‘lga qo‘yilgan. Bu holatda talabani ro‘li ganday bo‘lishi kerak? degan
savolga javob qidiramiz.

Buni tadqiq qilishni xorijiy tajribalarni o‘rganishdan boshlaymiz.

David Edward Goldbergning fikricha talabalar dars jarayonlarida egalik va ishtirok
madaniyatini shakllantirdi. Talabalar iste’molchi emas, balki o‘z ta’limining hamkoridir [22].
Bu yondashuv talabaning faolligini oshiradi va uni oz ta’lim jarayonining faol ishtirokchisiga
aylantiradi.

Professor Emanuela Tilley muhandislik ta’limi endi faqgat an’anaviy bilimlar bilan
cheklanmaydi. Bu ko‘proq jarayonlar va talabalar tomonidan bilimlarni qo‘llash haqida deya
ta’rif beradi[23]. Bu bilan professor talabaning nazariy bilimlarni amaliyotda qo‘llash qobiliyatini
rivojlantirish zarurligini ta’kidlaydi.

Henry Petroski “Fan - bu bilish, muhandislik esa — qilish[24]” deya fikrlaydi. Bu esa
muhandislikning amaliyotga asoslanganligini va talabalar uchun nazariy bilimlarni amaliyotda
qo‘llash muhimligini ko‘rsatadi.

Talaba - o°‘zgarishlar uchun katalizator, muhandislik ta’limidagi hissiy o‘zgarish - bu sehrli
fikrlash emas. Bu talabalar hayotiga asoslangan ta’lim falsafasiga asoslanadi. To‘g‘ri muhitda bu
o‘zgarish talabalar tomonidan tabiiy ravishda yuzaga keladi[22]” deya ta’rif beradi David Edward
Goldberg. Bu yondashuv talabaning o‘zgarishlarga moslashuvchanligini va ta’lim jarayonidagi
faol rolini ko‘rsatadi.

Rossiya pedagog olimi Y.Pokholkov “Talabalar oz ta’lim jarayonining faol ishtirokchilari
bo‘lishi kerak. Bu ularning mustaqil fikrlash va garor qabul qilish qobiliyatlarini rivojlantiradi,
ular o‘zgarishlarning asosiy harakatlantiruvchi kuchidir. Ularning yangiliklarga ochiqligi
va tashabbuskorligi ta’lim tizimini rivojlantiradi[25]” deb o‘z qarashlarini bayon qiladi.
N.A.Belelubsky esa talabalarga “Sizlar kelajakda muhandis bo‘lasizlar. Sizlarning vazifangiz
— mustahkam va ishonchli inshootlar qurish. Har bir qaroringiz jamiyat oldidagi mas’uliyatni
anglatadi[26]” deb eslatadi. J.Ziyatdinova “Har bir talaba o‘z bilimini doimiy ravishda yangilab
borishi kerak. Bu ularning kasbiy rivojlanishining asosi hisoblanadi [27]” deb ta’rif beradi.

Muhandislik ta’limining muvaffaqiyati, birinchi navbatda, uning markazida turgan
talabaning faolligiga, mas’uliyatiga va tashabbusiga bog‘liq. Zamonaviy yondashuvga ko‘ra,
talaba endilikda:

] Pasiv bilim oluvchi emas, balki faol ishtirokchi, yaratuvchi, ta’lim sherigi bo‘lishi kerak;

"] Muhandislik bilimlarini nafaqat o‘zlashtiradi, balki ularni real hayotdagi muammolarni hal
etishda qo‘llashga o‘rgatiladi;

"] O‘zgarishlar va yangiliklar uchun ochiq, mustaqil qaror qabul qiluvchi, kreativ fikrlovchi
shaxs sifatida shakllantiriladi;

] Ustozlar va muhit tomonidan yo‘naltirilgan holda uzluksiz o‘rganish va rivojlanish
jarayonida bo‘ladi;

"] Muhandislik sohasining ishlab chiqarish va ijtimoiy hayotdagi mas’uliyatli vakili sifatida
tayyorlanadi.

Xullas, bo‘lajak muhandis (talaba) - bu nafaqat bilim oluvchi, balki muhandislik jarayonining
faol subyektidir. Uning motivatsiyasi, tashabbusi va amaliy qobiliyatlari muhandislik ta’limining
eng muhim natijalaridan biri hisoblanadi.

4. Ushbu tadqiqotimizning to‘rtinchi bo‘g‘ini o‘quv-me’yoriy hujjatlar, moddiy-texnik baza

bo‘lib, bu bo‘g‘in o‘qituvchi-ishlab chiqarish, sanoat bo‘g‘inlari bilan chambarchas bog‘langan.

Prezident Shavakat Mirziyoyevning “Oliy ta’lim standartlari xorijiy tajriba asosida
takomillashtiriladi, ta’lim yo‘nalishlari va o‘qitiladigan fanlar gayta ko‘rib chiqgiladi.
Mutaxassislikka aloqasi bo‘lmagan fanlar soni 2 barobar qisqartiriladi ” degan tashabbuslari
bugun oz aksini topmoqda.

Mamlakatimizda barcha istigbolli islohotlar kabi ta’lim tizimida islohotlar ketmoqda.
Hukumatimiz tomonidan davlat ta’lim standartlari, davlat ta’lim talablari, malaka talablari,
namunaviy (tayanch) o‘quv reja va o‘quv dasturlarini belgilangan tartibda ishlab chiqilishi va
tasdiglanishini ta’minlash bo‘yicha va kadrlarni maqgsadli va sifatli tayyorlash uchun ta’lim, fan va
ishlab chiqarishning samarali integratsiyasini ta’minlash vazifalari ta’lim jarayonlaridagi o‘qitish
usullari va texnologiyalarini ham isloh qilish zarurligini ko‘rsatadi.

Yuqorida belgilangan vazifalar ijrosi yuzasidan 2024-2025 o‘quv yilidan respublikamizdagi
mavjud ta’lim turlari YUNESKOning “Ta’limning xalqaro standart tasniflagichi” darajalari
bilan muvofiqlashtirilish asnosida o‘quv-me’yoriy hujjatlarda sezilarli darajada o‘zgarishlar
bo‘lmoqda. Bu tashabbuslar bugun kunimizda o°z aksini topgan. O‘zbekiston oliy ta’lim tizimida
fanlar sonining ko‘pligi, kasbiga doir bo‘lmagan darslarning o‘tilishi ixtisoslashuv, ta’lim sifat
va samaradorligini ta’minlashga ancha salbiy ta’sir ko‘rsatmoqda edi. Nomutaxassislik fanlari
ulushi kamaytirilishida ish beruvchi, kadr buyurtmachisining talabi asosiy mezon bo‘ladi.
Muayyan yo‘nalishga tayyorlayotgan kadr nimani bilishi kerak? Ish beruvchi undan nimani
kutyapti? Mutaxassisda amaliyotda zarur kompetentsiya shakllanishi uchun unga qaysi fanlarni
o‘qitish kerak? O‘qitiladigan va qisqartiradigan fanlar mana shu savollar javobidan kelib chiqib
belgilanadi[28]. Bundan tashqgari fanlarning auditoriya va mustagqil ta’lim soatlarida va o‘quv
va malakaviy amaliyot soatlarida ham sezilarli o‘zgarishlar bo‘ldi. Birgina tadqiqotmiz obekti
sifatida olingan Mashinasozlik texnologiyasi, mashinasozlik ishlab chiqarishini jihozlash va
avtomatlashtirish yo‘nalishining 2018-2023 o‘quv yillari o‘quv rejasini tahlil qilganimizda
(3-jadval), yo‘nalishga o‘tiladigan umumtexnika fanlaridan Nazariy mexanika fani misolida buni
kuzatishimiz mumkin.

Ne | Of‘quvyili | Ma’ruza | Amaliy | Laboratoriya | Mustaqil ish | Umumiy soat
1| 2019-2020 36 36 0 48 120

2 | 2020-2021 30 30 0 90 150

3 | 2021-2022 30 30 0 60 120

4 | 2022-2023 30 30 0 90 150

S | 2023-2024 30 30 0 120 180

6 | 2024-2025 30 30 0 120 180

3-jadval. Nazariy mexanika fanini yillar kesimida soatlar statistikasi.

Yugqoridagi tahlildan qarab, 2020-2021-0‘quv yiliga qadar auditoriya soatlari (60%) mustaqil
ta’lim soatlari(40%)dan yuqori. Bunda fanning mazmuni ko‘proq o‘qituvchi tomonidan yoritilgan.
Talaba mustaqil o‘rganishi uchun kamroq vaqt ajratilgan. 2020-2021-0‘quv yilidan boshlab
auditoriya soatlari (30-50%) mustaqil ta’lim soatlari (50-70%)dan kamligi ko‘rinib turibdi.

Yuqoridagi holatlar barcha yo‘nalishlar o‘quv rejalarida mavjud holat hisoblanadi. Bu esa
professor-o‘qituvchilar faoliyatiga ham ta’sir qildi. Ya’ni fan o‘qituvchisi tomonidan ko‘proq
vaqt sarflab o‘tilgan mavzuni, qisqa vaqt ichida qanday qilib talabalarga yetkazish, ular ongiga
singdirish masalalasini ko‘ndalang qilib qo‘ydi. Ta’lim sifatini yaxshilash, o‘quv samaradorligini
oshirish uchun barcha pedagoglardan yangi yondashuvlar asosida darslarni tashkil etishni, o‘quv

adabiyotlarini, o“qitish usullari va texnologiyalarini qayta ko‘rib chigishni taqozo etmoqda.

Bu maummoga yechim sifatida quyidagilarni taklif qilamiz:

Dual ta’lim, amaliy loyihalar va sanoat mentorligi. Dual ta’lim (masalan, Germaniyada)
talaba haftaning bir qismini o‘qishda, bir qismini esa ishlab chiqarish korxonasida o‘tkazadi. CDIO
(muhandislik ta’limi uchun mo‘ljallangan zamonaviy yondashuv bo‘lib, talabalarni amaliy, tizimli
va muammoga yo ‘naltirilgan fikrlash asosida tayyorlashga qaratilgan model) modeli asosida real
sanoat muammolarini hal qilishga yo‘naltirilgan kurslar joriy qilinadi. Mentorlik tizimi orqali
talabaga sanoat vakillari yo‘l ko‘rsatadi. Ishlab chiqarish bilan bog‘liqreal loyihalarda ishtirok etgan
talabalar nafaqat texnik, balki ijtimoiy va kommunikativ ko‘nikmalarni ham rivojlantiradi[29].

Soft-skills (yumshoq ko‘nikmalar) yetishmovchiligi. Muhandislik talabasi texnik bilimga
ega bo‘lishi mumkin, ammo real ishlab chigarishda jamoaviy ish, muomala, muammoni hal
qilish, rahbarlik, va moslashuvchanlik kabi ko‘nikmalar ham zarur. O‘quv dasturlarida bu jihatlar
ko‘pincha e’tibordan chetda qoladi.

Bu masalaga quyidagi yo‘llar orqali yechim qilish mumkin:

Soft-skillsni o‘qitishga yo‘naltirilgan kurslar va faol metodikalar. “Professional
ko‘nikmalar”, “Texnik kommunikatsiya”, “Jamoada ishlash asoslari” kabi kurslar kiritilishi.
Muammoga asoslangan o‘qitish (PBL), rolli o‘yinlar, case study va interaktiv seminarlar orqali
soft-skillsni amalda shakllantirish. Muhandis kadrlar nafaqat texnik, balki ijtimoiy kompetensiyalar
bo‘yicha ham rivojlanishi kerak, chunki ishlab chiqarish jamoaviy harakatlar maydonidir [30].

Nazariya va amaliyot o‘rtasidagi tafovut. Ko‘plab talabalar darsda o‘rganayotgan bilimlarni
real ish sharoitida qanday qo‘llashni tushunmaydilar. Bu ularda befarqlik yoki bilimga nisbatan
ishonchsizlik hissini paydo qiladi.

Real muammolar asosida o‘qitish, amaliy mashg‘ulotlarni ko‘paytirish. O‘quv materiallarini
real sanoat loyihalariga integratsiya qilish, ishlab chiqarishdagi murakkab vazifalarga mos
laboratoriya tajribalari, korxona vakillarini darslarga jalb etish kabi yechimlarni qilish mumkin.
Amaliyotdan uzilgan nazariya talabaning qiziqishini so‘ndiradi, u 0‘z bilimining foydasiga shubha
bilan qaray boshlaydi [31].

Demak, muhandislik-ta’lim tizimi talabaning ishlab chigarish bilan bevosita integratsiyasini
ta’minlash orqali real hayotiy kompetensiyalarni shakllantirishi zarur. Bunga dual ta’lim,
CDIO yondashuvi, mentorlik, va soft-skills kurslari orqali erishish mumkin. Amaliyot bilan
uyg‘unlashgan, muammo yechishga yo‘naltirilgan ta’lim uslublari talabani kelajakda ishga tayyor,
mustaqil va malakali mutaxassis sifatida shakllantirishga xizmat qiladi.

5. Ushbu tadqiqotimizning beshinchi bo‘g‘ini ishlab chigarish, sanoat bo‘lib, bu bo‘g‘in
o‘quv-me’yoriy hujjatlar, moddiy-texnik baza - talaba bo‘g‘inlari bilan chambarchas bog‘langan.

Bugungi kunda hayotimizning gaysi jabhasiga qaramaylik, yangi-yangi texnologiyalarga
ko‘zimiz tushadi. Ular albatta qaysidir zavod, fabrika yoki ishlab chigarish tarmog ‘idan chigarilgan.

Tadqiqotimizdagi bu bo‘g‘inning vazifasi sifatida talaba o‘quv jarayonida o‘rgangan
bilimlarini amaliyotga tadbiq eta olish muammolari qaraladi. Ya’ni, fan, ta’lim, ishlab chiqarish
integratsiyasini samarali tashkil etish muammolari gqarab o‘tiladi va xulosa beriladi.

O‘quv jarayonini qanday usullar orqali ishlab chigarishga bog‘lash mumkin degan savol
tug‘ilishi tabiiy holat. Bizning tadqiqotimizda xuddi shu masalalarga yechim qidiriladi. Ya’ni fanni
o‘qitishda ishlab chiqarish muhitini, ya’ni undagi jamoaviy ishlash, uskuna va dastgohlarni ishlash
prinsiplari va ular haqida ma’lumotlar haqida talabalarga intensiv o‘qitish usul va texnologiyalar
orqali o‘rgatiladi.

Ushbu muammolarga quyidagicha ta’rif va yechimlar berish mumkin.

Ishlab chiqarish bo‘g‘inining o‘quv jarayonidan ajralganligi. Ishlab chiqarish (sanoat)
sohasidagi texnologik rivojlanish tez sur’atlarda kechmoqda. Ammo ko‘plab oliy ta’lim

muassasalari o‘quv-me’yoriy hujjatlarni ishlab chigarish ehtiyojlariga moslashtira olmayapti.
Moddiy-texnik baza esa ko‘pincha zamonaviy korxonalarning real holatidan ancha orqada. Bu
esa talaba va ishlab chiqarish o‘rtasidagi uzviy bog‘liglikni susaytiradi.

O‘quv jarayonini ishlab chigarish bilan uyg‘unlashtirish yechimi.

O‘quv-me’yoriy hujjatlarni sanoat bilan hamkorlikda ishlab chiqish. Ishlab chiqarish
muammolarini o‘quv dasturlariga integratsiya qilish. Moddiy-texnik bazani yangilash, zamonaviy
uskunalar, ragamli texnologiyalar, VR/AR asosidagi simulyatorlar bilan boyitish. Talabalarni
real sanoat loyihalariga jalb etish, ishbilarmonlik muhitida faoliyat yuritishga tayyorlash. Ishlab
chiqarish sektoridagi o‘zgarishlar ta’lim tizimi bilan hamohang bo‘lmasa, bitiruvchilar sanoat
ehtiyojlarini qondira olmaydi [32].

Ishlab chiqarish bo‘g‘inining ta’limdagi o‘rni. Muhandislik ta’limi tizimi uchun ishlab
chigarish bo‘g‘ini fagat ish joyi emas - bu bo‘g‘in kompetensiyalarni shakllantiruvchi real muhit
sifatida qaralishi lozim. Hozirgi paytda o‘quv-me’yoriy hujjatlar (fan dasturlari, fanlar modul
tarkibi) sanoatga nisbatan nazariy va statik qolmoqda. Moddiy-texnik baza ishlab chigarishdagi
real texnologiyalardan ortda qolgan. Talabalar sanoatga chiqquncha kasbiy muhitni tushunmaydi,
bu esa o‘rganilgan nazariy bilimlarni amalda qo‘llashga to‘sqinlik qgiladi.

Xulosa va tavsiyalar. Integrallashgan, innovatsion va moslashuvchan muhandislik ta’lim
tizimini shakllantirish orqali muhandislik ta’limida aniqlangan muammolarga garshi kurashish
uchun yechimlar alohida-alohida emas, balki integrallashgan yondashuv orqali amalga oshirilishi
lozim. Bu muammolarga quyidagicha strategik kompleks yechimlarni tavsiya qilamiz:

Tizimli integratsiya: Ta’lim — sanoat — talaba. Dual ta’lim modeli. Nazariy bilim va amaliyot
uyg‘unlashgan ta’lim modeli asosida talabaning ishchi muhit bilan bevosita aloqgasi ta’minlanadi.
Sanoat bilan hamkorlikdagi dasturlar. O‘quv-me’yoriy hujjatlarni ishlab chiqarish korxonalari
bilan birgalikda tuzish. Mentorlik va tajriba almashinuvi. Sanoatdagi mutaxassislar o‘qituvchilik
jarayoniga jalb qilinadi.

Texnologik yangilanish: Ragamli muhitni ta’limga integratsiya qilish. O‘qituvchilar uchun
raqamli pedagogika bo‘yicha muntazam malaka oshirish, AR/VR, simulyatorlar, kodlash mubhitlari
va onlayn laboratoriyalarni o‘quv jarayoniga kiritish, LMS (Learning Management System) orqali
interaktiv va moslashuvchan ta’limni tashkil etish.

Pedagogik yondashuvni o‘zgartirish, ya’'ni faol va talaba markazli ta’lim muhitini tashkil
qilish. PBL (Problem-Based Learning), Case Study, Flipped Classroom, Peer Learning kabi
metodlarni keng joriy etish. Interaktiv, vizual, tajribaga asoslangan o‘quv resurslarini ishlab
chiqish, baholash tizimini aniq mezonlar va shaffoflik asosida takomillashtirish.

Kommunikatsiya va motivatsiyani kuchaytirish. Talaba va o‘qituvchi o‘rtasida ochiq, ikki
tomonlama muloqot madaniyatini shakllantirish, o‘qituvchiga fagat nazoratchi emas, balki yo°‘l
ko‘rsatuvchi mentor sifatida garashni rivojlantirish, motivatsion mexanizmlar: talaba yutuqlarini
tan olish, faol ishtirokini baholash.

Soft-skills va muammoli vaziyatlarda ishlash kompetensiyalarini rivojlantirish. Har bir
fan doirasida ijodiy, tanqidiy fikrlash, yetakchilik, muloqot, jamoaviy ish ko‘nikmalariga alohida
e’tibor berish, soft-skillsni rivojlantirish bo‘yicha maxsus modullar va loyihaviy mashg‘ulotlar
o‘tkazish orqali erishish mumkin.

Muhandislik ta’limini zamon talablari va sanoat ehtiyojlariga moslashtirish uchun ta’lim
jarayoni moslashuvchan, integratsiyalashgan va innovatsion bo‘lishi kerak. Talaba — o‘qituvchi
— sanoat o‘rtasidagi tafovutlarni bartaraf qilishning yagona yo‘li bu — ularning hamkorlikdagi
ishtirokini ta’minlash va amaliy kompetensiyalarga asoslangan ta’limni yo‘lga qo‘yishdir.

